
VILADESUSO
Comunidade titular: Parroquia de San Miguel de Viladesuso (Oia)
Forma xurídica: MVMC
Superficie: 500 ha
N.º de comuneiras/os: 71 (27 mulleres, 44 homes)
N.º mulleres no órgano de goberno: 0 (de 8)

EPIN das 
Sobreiras do Faro

Bestas na turbeira de Campo do Feno

Síntese histórica

O territorio de Viladesuso 
está poboado desde a An-
tigüidade, e conta con tres 
castros da Idade do Ferro no 
seu termo. Viladesuso só se 
converte en parroquia inde-
pendente a finais do sécu-
lo XVIII, pois pertencía pre-
viamente a Mougás. Mesmo 
así, a primeira referencia ao 
topónimo, que provén do 
latín Villa Sursum (Vila de 
arriba), data de 1149, a pro-
pósito dunha doazón que en 
Salamanca fai o rei Afonso 
VII, cos seus fillos os infantes 
D. Sancho e D. Fernando, a 
favor do abade de Oia. Até o 
século XII Viladesuso fai parte 
do señorío de Turonio, mais 
a partir desta data depende 
do mosteiro, co que mantivo 
numerosos pleitos polas con-
dicións dos foros.

A titularidade do monte veciñal 
de Viladesuso foi recuperada 
pola veciñanza en 1983, após 
a usurpación dos terreos polo 
Patrimonio Forestal do Esta-
do. O aproveitamento máis 
importante era o madeireiro, 
con especies do xénero Pinus 
e Eucalyptus, mais debido aos 
continuos incendios que desde 
o ano 2000 se orixinaron na 
parroquia, un total de 18, a co-
munidade modificou a visión 
do monte procurando unha 
xestión alternativa e sostíbel 
desde o punto de vista social, 
patrimonial, cultural e ambien-
tal. Despois do desvastador in-
cendio do ano 2006, tomouse 
a iniciativa de declarar o Espa-
zo Privado de Interese Natural 
(EPIN) das Sobreiras do Faro, 
primeiro territorio protexido 
baixo esta figura na Galiza.

CONTEXTO
Situación

Os montes do Pousiño e do 
Faro sitúanse na parroquia de 
Viladesuso, no Concello de Oia, 
ao suroeste da provincia de 
Pontevedra. A parroquia conta 
con 12 entidades de poboación, 
está a 40 km da cidade de Vigo 
e a 5 km da cabeceira muni-
cipal de Oia. Forma parte da 
cordilleira prelitoral que vai de 
norte a sur ao longo de toda 
a costa, desde Baiona ata A 
Guarda. Trátase dun macizo 
granítico que sobe cunha forte 
pendente ata os cumios, onde 
a pendente se suaviza. As súas 
altitudes varían entre os 40 e 
595 m, sendo o punto máis alto 
o Alto de Corrubelo. O curso 
de auga máis importante que 
discorre polo monte é o río Broi, 
que nace no Campo do Feno, e 
no que conflúen varios peque-
nos regueiros até a súa desem-
bocadura no Porto da Foz.



VALORES DE  
CONSERVACIÓN
A complicada orografía da 
zona, de fortes pendentes e 
desniveis, con abruptas ladei-
ras que conforman a cunca do 
río Broi a través dun longo val, 
así como a existencia doutros 
pequenos regatos que o nutren, 
constitúe unha paisaxe moi rica 
visualmente. A orientación do 
monte veciñal cara á costa fai 
que presente unhas amplas 
vistas do mar, onde destaca o 
miradoiro de Cano dos Mouros 
a unha altitude de 290 m. Boa 
parte do territorio veciñal for-
ma parte da Área de Especial 
Interese Paisaxístico (AEIP) da 
Serra da Groba, que foi ade-
mais proposta en 2008 para 
conformar o novo LIC Serra 
da Groba, que non chegou a 
aprobarse.

O monte veciñal conta cun 
sobreiral dunhas 9 ha que foi 
declarado Espazo Privado de 
Interese Natural en 2008 a ini-
ciativa da comunidade. A vexe-
tación arbórea deste espazo 
natural está formada por dous 
estratos claramente definidos: 
un máis ou menos puro de sob-
reiral de Quercus suber como 
especie dominante (9330), in-
tegrado maioritariamente por 
exemplares de máis de 70 anos 
de idade, e un estrato de bos-

Fervenza do Regueiro da Auga

que mixto de Quercus robur 
con presenza doutras fron-
dosas (9230) como Quercus 
suber no límite do sobreiral e 
de Castanea sativa e Salix 
atrocinerea nas proximidades 
do río Broi, onde tamén exis-
ten espazos con bosque aluvial 
(91E0*). Na parte máis alta do 
monte destaca a turbeira do 
Campo do Feno (7110*), con 
máis de 2 ha, e incluída en 2023 
no Inventario de Zonas Húmi-
das de Galicia, moi próxima ás 
turbeiras da Serra da Groba 
(Torroña) e con presenza de 
hábitats de queirogais húmi-
dos (4020*) e secos (4030). A 
comunidade aspira a estender 
a superficie desta zona húmida 
a 15 ha, retirando o arborado e 
restaurando a turbeira e quei-
rogais asociados dos lugares 
de Campo do Xunco, Campo 
da Pedra, Chan da Aciviñeira e 
A Cruz de Pau.

En canto a fauna, pódense en-
contrar dous invertebrados de 
especial interese, a vacaloura 
(Lucanus cervus) e o capricor-
nio das aciñeiras (Cerambyx 
cerdo), ademais das seguintes 
especies vulnerábeis: sapo de 
esporóns (Pelobates cultri-
pes); ra patilonga (Rana ibe-
rica); saramaganta (Chioglosa 
lusitanica); morcego grande 
de ferradura (Rhinolophus fe-

rrumequinum); morcego pe-
queno de ferradura (Rhinolo-
phus hipposideros); morcego 
rateiro grande (Myotis myo-
tis); tartaraña cincenta (Circus 
cyaneus); escáncer de patas 
ibérico (Chalcides bedriagai). 
Destaca especialmente a pre-
senza de abundantes mandas 
de cabalos salvaxes, da subes-
pecies E. ferus atlanticus.

Viladesuso, xunto coas outras 3 
parroquias costeiras do Conce-
llo de Oia, son coñecidas como 
A Costa dos Castros, pois ao 
longo de 8 km encóntranse 
máis de 12 castros e decenas 
de petróglifos. No de Vilades-
uso consérvanse o Castro da 
Cividá, en Preáns; o Castro de 
Cano dos Mouros, no límite en-

tre Viladesuso e Mougás; e o 
Castro da Curucha, todos da 
Idade de Ferro. No monte ve-
ciñal tamén se encontran as 
mámoas do Arieiro, nas proxi-
midades do Campo do Feno 
(Mámoa do Campo de Abaixo 
e Mámoa do Campo da Groba) 
e numerosos petróglifos como 
o da Cerradiña, o das Fontes, 
o de Cano dos Mouros ou o de 
Arieiro, destacando ademais 
o xacemento arqueolóxico de 
Outeiro Lobado. En 2018, na 
zona das Lagoas, descubriu-
se unha salina romana. A pa-
rroquia está atravesada polo 
Camiño Portugués da Costa 
ou Camiño Monacal, que sae 
da cidade do Porto dirección 
Compostela.



Traballos arqueolóxicos no castro de Cano dos Mouros

BOAS PRÁCTICAS
Espazo Privado de Interese 
Natural Sobreiras do Faro

En 2008, Viladesuso presentou 
ante a Xunta a solicitude de de-
claración como Espazo Privado 
de Interese Natural (EPIN) dos 
terreos da súa propiedade deno-
minados Sobreiras do Faro, con-
verténdose na primeira comuni-
dade de montes en promover un 
espazo protexido deste tipo e no 
primeiro EPIN que se declarou. 
O EPIN comprende 6,78 ha e en-
cóntrase na valgada do río Broi. 
Está formado por unha concen-
tración dun milleiro de sobreiras, 
a maioría de máis de 75 anos e 
algunhas centenarias. A presen-
za de Quercus suber supón un 
factor decisivo na declaración 
deste espazo natural como EPIN, 
xa que se trata dunha das esca-
sas masas de sobreiral oceánico 
na Galiza. Ao oeste do espazo 
encóntrase un bosque de transi-
ción formado principalmente por 
carballos e castiñeiros e diversas 
froiteiras silvestres. O obxectivo 
principal da declaración do EPIN 
é manter e mellorar a integrida-
de dos valores xeomorfolóxicos, 
hidrolóxicos, biolóxicos e histó-
rico-culturais do lugar, ademais 
dos servizos ecosistémicos que 
prestan á sociedade. A primeira 
actuación relevante sobre o EPIN 
foi facer un cordón sanitario de 
protección contra o eucalipto, o 
piñeiro e a xesta, que invadían o 

espazo, para despois habilitar os 
camiños e unha fonte. Tamén se 
sinalizou o espazo para facilitar 
as visitas e o seu coñecemento 
por parte da sociedade. En 2017, 
Sobreiras do Faro foi incluída no 
Catálogo Galego de Árbores Sen-
lleiras como formación senlleira.

Sistema tradicional de cabalos 
salvaxes

A Serra da Groba ten como unha 
das súas características máis dis-
tintivas a preseza de greas de ca-
balos salvaxes. O morfotipo desta 
serra considérase o máis enxebre 
do poni galego. Encóntranse teste-
muños gráficos destes cabalos, ou 
“burras” como son chamadas na 
zona, nos petróglifos da comarca, 
celebrándose desde antigo as tra-
dicionais romarías “rapa das bes-
tas” onde os cabalos baixan aos 
curros. Nas últimas décadas vénse 
producindo un abandono destas 
actividades tradicionais, mais con-
tinúa sendo importante o pastoreo 
extensivo (equino e bovino).

Na Serra da Groba pastorean un-
has 2000-2100 cabezas de equino, 
unhas 650-750 cabezas de bovino 
e 200-250 cabezas de caprino. Do 
total, aproximadamente unha ter-
ceira parte pastorea no territorio 
veciñal de Viladesuso. Se ben a 
comunidade ten pechada unha su-
perficie de 7 ha para un aproveita-
mento de vacún por un particular, 
e outra parcela é utilizada por unha 
asociación que traballa na recupe-
ración e posta en valor de cabalos 

pura raza galega, no resto do 
monte veciñal permítese o pas-
toreo libre e considérase que a 
presenza dos animais é o mellor 
sistema para a prevención de 
incendios, tanto polo control da 
vexetación como pola presenza 
dos gandeiros.

A comunidade participa no 
proxecto RUTALtXA!, que pre-
tende impulsar as activida-
des tradicionais vinculadas 
á conservación de hábitats, 
e que elaborou un plan de 
manexo conxunto para a Se-
rra da Groba que mapeou 
os hábitats de turbeiras e 
queirogais no territorio da 
comunidade para propoñer 
actuacións orientadas a re-
cuperar ou manter o estado 
de conservación favorábel 
destes hábitats.

Costa dos Castros

En 2012 créase a Ruta Máxica 
de Oia, unha ruta de 18 km 
de lonxitude que discorre pa-
ralela á costa a través das 4 
parroquias costeiras do con-
cello (Mougás, Viladesuso, 
Pedornes e Oia) e conecta 
distintos lugares de interese 
ecolóxico, arqueolóxico e pai-
saxístico. Grazas á xestión das 
comunidades de montes, co 
respaldo das institucións e a 
participación de asociacións 
locais e da veciñanza, lim-
páronse e recuperáronse os 
lugares conectados pola ru-
tas, eliminando os eucaliptos 
da contorna dos xacemen-
tos e petróglifos, mellorando 
os camiños e os accesos e 
sinalizando os elementos a 
destacar en cada zona.

Plantación de frondosas en Campo da Estrada
As sobreiras (Quercus 
suber) son a especie 
dominante no EPIN  
de Viladesuso

Espazos Privados de  
Interese Natural

Os Espazos Privados de Inte-
rese Natural (EPIN) son unha 
figura pioneira recoñecida por 
primeira vez como unha das ca-
tegorías nas que se clasifican os 
espazos naturais protexidos da 
Galiza mediante a Lei 9/2001, de 
21 de agosto, de conservación 
da natureza, que no seu arti-
go 18 establecía a posibilidade 
de que os titulares dos terreos 
nos que existan formacións na-
turais, especies ou hábitats de 
flora e fauna silvestres dos que 
se considere de interese a súa 
protección solicitasen a súa de-
claración como EPIN. A vixente 
Lei 5/2019, do 2 de agosto, do 

patrimonio natural e da biodi-
versidade mantivo esta figura 
de protección. A pesar do seu 
enorme potencial, só foron de-
clarados tres EPIN desde o es-
tablecemento da categoría en 
2001: o das “Sobreiras do Faro” 
(2011), promovido pola Comu-
nidade de Montes Veciñais en 
Man Común de Viladesuso; o 
dos “Lagos de Lousada” (2019), 
promovido por particulares; e 
o das “Fragas e Brañas do Alto 
do Gaiteiro” (2022), promovido 
por unha empresa agroalimen-
taria. A comunidade de Vincios 
(Gondomar) presentou en 2024 
a proposta para a declaración 
do EPIN do Macizo Rochoso do 
Galiñeiro.

A COMUNIDADE NA REDE

omontenviladesuso

Neste contexto, en 2016 nace 
o proxeco Costa dos Castros, 
integrado polas comunidades 
de Viladesuso, Santa María de 
Oia, Pedornes e Mougás, co 
obxectivo de promover e po-
ñer en valor o patrimonio na-
tural, cultural e arqueolóxico. 
Inicialmente, cada comunida-
de fixou unha serie de accións 

a desenvolver, que no caso de 
Vilasuso consistiron nos traba-
llos de conservación do Castro 
de Cano dos Mouros e na re-
cuperación da lenda do Rei Sol. 
Por volta desta lenda, que con-
ta como un antigo rei se sen-
taba cada tarde nunha pedra 
coñecida como “A cadeira do 
Rei Sol” para ver a posta do sol, 

a comunidade, xunto coa Aso-
ciación de Veciños de Vilades-
uso, organizou o Festival do 
Rei Sol, buscando revalorizar 
o patrimonio local, material e 
inmaterial, e concienciar sobre 
a súa conservación. En 2024, 
ao abeiro dun convenio da De-
putación-INCIPIT, comezouse 
unha primeira campaña ar-

queolóxica no Castro do Cano 
dos Mouros, na que xa se con-
seguiu localizar e identificar a 
existencia de varias cabanas 
circulares, confirmando a pre-
senza de restos materiais dun 
poboado da Idade do Ferro.

